
TA’LIM DAVLAT-XUSUSIY SHERIKLIK SHARTNOMALARIDA
SIFAT MAJBURIYATLARI:HUQUQIY KOLLIZIYA VA
ADJUDIKATSIYA MASALALARI

Beg‘amov Muxriddin Kamoliddin o‘g’li,

Toshkent davlat yuridik universiteti mustaqil izlanuvchisi,
Termiz davlat universiteti yuridik fakulteti

Davlat va huquq asoslari kafedrasi katta o‘qgituvchisi
ORCID: https://orcid.org/0009-0008-4271-9503

e-mail: begamovm@tersu.uz

Annotatsiya. Ushbu magqolada ta’lim tizimidagi davlat-xususiy sheriklik (DXSh) shartnomalari doirasida
ijtimoiy-huquqiy sifat majburiyatlarini ijro etish jarayonida yuz beradigan jiddiy muammo - huqugqiy kolliziya
masalasi korib chiqilgan. Tadqiqotning predmeti DXSh shartnomalaridagi sifat majburiyatlarining huquqiy tabiati
hamda ularning ijro mexanizmlari hisoblanadi. Tadqiqot diqqat markazida quyidagi ziddiyat turibdi: bir tomondan,
davlat ta’lim sifatini tartibga solishga majbur bo‘lsa, ikkinchi tomondan, xalqaro investitsiya huquqi xususiy
sherikka nisbatan adolatli va teng munosabat (fair and equitable treatment, FET) standartini kafolatlaydi. Daviat
sifatni ta’'minlash maqsadida xususiy sherikka qarshi sanksiya choralarini qo‘llaganida aynan shu harakatning o‘zi
xalgaro arbitraj amaliyotida investor huquqlariga tajovuz deb baholanishi va davlatni og‘ir moliyaviy javobgarlik
ostiga tushirishi mumkin. Tadqiqot metodologiyasi qiyosiy-huquqiy tahlil hamda xalgaro arbitraj pretsedentlarini
o‘rganishga asoslanadi. Tahlillarning ko‘rsatishicha, amaldagi qonunchilik bazasi sifat darajasini xolisona o‘lchash
va tekshirish imkonini beradigan mustagqil institutsional mexanizmga ega emas. Natijalardan kelib chiqib, maqola
yakunida mazkur huquqiy bo’‘shligni to‘ldirish magqsadida sifat adjudikatsiyasi institutini, ya’ni mustaqil tarif
belgilash va tekshiruv organini joriy etish bo'yicha ilmiy asoslangan takliflar ilgari surilgan. Natijalar ta’lim
sohasidagi DXSh loyihalarini huquqiy tartibga solishni takomillashtirishda qo‘llanishi mumkin.

Kalit so‘zlar: davlat-xususiy sheriklik, sifat majburiyatlari, adolatli va teng munosabat, xalqaro arbitraj,
institutsional bo‘shliq, sifat adjudikatsiyasi, ta’lim huquqi

OBA3ATEJIbCTBA 10 OBECIIEYEHUIO KAYECTBA B COIVIAIIEHUAX
O rOCYIAPCTBEHHO-YACTHOM NMAPTHEPCTBE B C®EPE OBPA30BAHUA: BOIPOCHI
MMPABOBBIX KOJIJIU3UM U AJ[KY IUKALIUA

BeramoB MyxpuaauH KamoauaauH yrim,

CaMOCTOSTe/JbHbINA COUCKaTe b TalllIKeHTCKOr 0O
rocyZlapCTBEHHOI'0 IOPUUYECKOr0 YHUBEPCUTETA,

CTaplUINH Npeno/aBaTesb Kagpeapbl TEOPUH FOCYAAaPCTBA U MpaBa
TepMe3cKoro rocy/JapCTBEHHOr0 YHUBEPCUTETA

AHHOmayus. B Hacmosiueli cmambe paccmampugaemcs: 00HA U3 CYWecmeeHHbIX Nnpo6seM, 803HUKAUUX
npu UCNOJHEHUU COYUA/IbHO-NPABOBbLIX 06513ameabcme No obecnevyeHulo Kayecmea 6 paMKax Cco2AduieHul o
2ocydapcmeeHHo-yacmuom napmuépcmeae (I'911) e cghepe o6pazosaHusi, a UMEHHO nNpobieMa nNpagossvIX KOAMUZULL
Tlpedmemom uccaedoganust 8biCMyhaom npagosas npupoda 0653ameabcme no ob6echevyeHulo Kavecmea 6
coznawerusx 'Yl u mexaHusMbl ux peaausayuu. B yenmpe uccaedogarusi Haxodumcs caedyroujee hpomusopedue:
€ 00HOU CMOpOHbI, 20cydapcmeo 00513aHO pe2yaupoeams U obecnevugams Kayecmeo 06pazosaHus, a ¢ Opyaol
CMOPOHbL, MeHCOYHAPOJHOE UHBECMUYUOHHOE NPABO 2apaHmupyem YacmHoMy napmuépy cmanHdapm cnpagedaugozo

u pasHozo omHoweHusa (fair and equitable treatment, FET). B cayuasx kozda 2ocydapcmeo npumeHsem cCaHKyuu
K 4aCmHOMy napmHépy 8 yesasx obecnedeHusl Kayecmea 06pa3oeaHusi, makue delicmeus camu no cebe mozym
6bimb  KeaauduyuposaHsvl 8 MexcdyHapooHoll apbumpasicHoll npakmuke Kak HapyweHue npae uHeecmopd, Ymo
CNOCo6HO nosseyb 045 20cydapcmea 3HaA4umenbHyr @GUHAHCO8YI0 omeemcmeeHHoCcmyb, Memodoo2uveckyio
0CHOBY UCCA€008AHUSI COCMABASIOM CPABHUMENABbHO-NPABOBOU aHAAU3 U U3yveHUe npeyedeHmos MexcdyHapooHo20
UHBECMUYUOHHO20 apbumpadica. Pe3ysabmamol ucciedosaHusi ceudemeasbcmayiom o0 mom, ymo deticmeyrowast
HOpMAMUuBHO-npasosast 6asa He codepicum He3a8UCUMO20 UHCIMUMYYUOHANbHO20 MeXAHU3MA, N0380/5110Ue20
00BeKMUBHO U3MepsiMmb U KOHMPOUpo8aMb Kayecmeo 00pa3osamenvHuiX ycaye. Hcxods u3 noy4eHHbix
pesy/s1bmamos, 8 cmambve 8bl08U2AIOMCS HAYYHO O0OOCHOBAHHbIE NPEOJIoNCeHUsl NO BHeOpeHur uHcmumyma
adxcydukayuu Kadecmed, mo ecmb He3a8UCUMO20 Op2aHd NO YCMAHOB/AEHUID CMAaHOapmos U nposedeHUlo
npoeepoK, NPuU3BaAHHO20 BOCNOIHUMb cywjecmaylowull npagogoli npobes. Ilony1eHHble pe3yabmambsl Mo2ym 6blmb

UCNo/1b308aHbl NPU COBEPUIEHCMBOBAHUU NPAso8o2o pezyauposanus npoekmos I'Yll e cgepe o6pazosaHusi.
Kawouessle cnosa: 2ocydapcmeeHHo-yacmHoe hapmHépcmao, 06513amenbcmea no obecnevyeHuro Kavecmad,
cnpasedausoe u pasHoe omuoweHue (FET), mexcdyHapodHbulll apbumpaxc, UHCMUMYyYUOHAAbHbIU npobes,

adxcydukayus kavecmea, 06pazosamesnbHOE Npaso

QUALITY OBLIGATIONS IN EDUCATION PPP CONTRACTS: LEGAL COLLISIONS AND
ADJUDICATION ISSUES

Begamov Mukhriddin Kamoliddin ugli,

Independent Researcher at Tashkent State University of Law,
Senior Lecturer of the Department of Foundations of State and Law,

Termez State University

Abstract. This article examines a serious problem arising in the process of fulfilling socio-legal quality
obligations within the framework of public-private partnership (PPP) agreements in the education system - the
issue of legal conflict. The subject of the research is the legal nature of quality obligations in PPP contracts and their
enforcement mechanisms. The study focuses on the following contradiction: on the one hand, the state is obliged to
regulate the quality of education, and on the other hand, international investment law guarantees a standard of fair
and equal treatment of the private partner. When the state imposes sanctions against a private partner to ensure
quality, the same action can be considered an infringement on investor rights in international arbitration practice
and subject the state to heavy financial liability. The research methodology is based on comparative legal analysis
and the study of international arbitration precedents. Analysis shows that the current legislative framework lacks
an independent institutional mechanism that allows for the objective measurement and verification of quality levels.
Based on the results, at the end of the article, in order to fill this legal gap, scientifically grounded proposals have
been put forward for the introduction of the institution of quality adjudication, that is, an independent tariff and
inspection body. The results can be used to improve the legal regulation of PPP projects in the field of education.

Keywords: public-private partnership, quality obligations, fair and equitable treatment (FET), international
arbitration, institutional void, quality adjudication, education law

Kirish

Ta'lim sohasidagi davlat-xususiy sheriklik
(DXSh) loyihalarini tartibga solish muammosi
xalgaro investitsiya huqugi va ta’lim huquqi
kesishmasida joylashgan bo‘lib, har ikki sohaning
an’anaviy doktrinasi ushbu “uchrashuv” nuqtasini
yetarlicha tadqiq etmagan. Masalaning qo‘yilishi
metodologik jihatdan ziddiyatli xarakterga ega:
agar xalgaro investitsiya huqugqi investorni davlat
aralashuvidan himoya qilishni ustuvor vazifa deb
bilsa, ta’lim huquqi davlatning ijtimoiy nazorat
funksiyasini muqarrar Kkonstitutsiyaviy vakolat
sifatida e’tirof etadi.

Ushbu ikki normativ sistemaning amaliy
to‘qnashuv nuqtasi ta’'lim DXSh shartnomalarida
investor zimmasiga yuklatilgan sifat majburiyat-
larida yagqol namoyon bo‘ladi. Shartnomada bel-
gilangan pedagogik ko‘rsatkichlarga (savodxonlik
darajasi, bitiruvchilar ko‘rsatkichi, o‘quvchilar
kontingentining saqlanishi) erisha olmaslik
holatlarida davlat moliyaviy sanksiyalar qo‘llash
yoki xizmat to‘lovidan ushlab qolish (availability
deduction, performance deduction) huqugqini talab
giladi. Shuningdek, Oxus Gold v. Republic of Uzbe-
kistan (2015) ishi doirasidagi arbitraj amaliyoti
shuni ko‘rsatadiki, davlat tomonidan moliyaviy

sharoitni bir tomonlama o‘zgartirish harakati
arbitraj tomonidan FET (adolatli va teng munosa-
bat) tamoyilini buzish sifatida baholanishi uchun
asos bo'‘lishi mumkin.

Mazkur muammo faqat nazariy xarakterga
ega emas. Liberiyada 93 ta maktab xususiylash-
tirilgan bo‘lib, ayrim provayderlar ta’lim sifatiga
zarar yetkazuvchi harakatlarni amalga oshirgan
bolsa-da, amaldagi shartnomaviy mexanizm
ushbu harakatlarni huquqiy jihatdan “noqonuniy”
deb tasniflash imkonini bermadi. Panjobda esa si-
fat talablari shartnomada mavjudligiga qaramay,
ularning bajarilishini tekshiruvchi mustaqil organ
bo‘lmagani sababli ushbu majburiyatlar “ijro etil-
maydigan” (non-justiciable) xususiyat kasb etgan.
Ya’ni ular shartnomada aks etgan bo‘lsa-da, amal-
da da’vo predmeti bo‘la olmaydi.

Tadqiqotning asosiy gipotezasi quyidagicha:
ta’lim DXSh shartnomalarida sifat majburiyatlari
institutsional bo‘shliq tufayli amalda ijro etilmay-
di; ularni majburiy ijro etishga uringan davlat
esa paradoksal ravishda FET tamoyilini buzgani
uchun xalgaro arbitrajga tortilish xatarini o‘z
zimmasiga oladi. Ushbu gipotezadan kelib chiqib,
tadqiqot quyidagi uch savolga javob izlaydi:

Birinchidan, ta’'lim DXSh shartnomalarida
sifat majburiyatlari nima sababdan huquqiy jihat-
dan ijro etilmaydigan holatga keladi?

Ikkinchidan, davlatning sifatni ta’'minlash
yo‘lidagi aralashuvi qaysi hollarda FET standarti-
ni buzish sifatida kvalifikatsiya qilinadi?

Uchinchidan, ushbu kolliziyani bartaraf eta-
digan institutsional yechim qanday tuzilishga ega
bo'lishi lozim?

Ushbu kolliziya O‘zbekiston sharoitida o‘ta
dolzarb, chunki O‘zbekiston Respublikasining
2019-yil 10-maydagi “Davlat-xususiy sheriklik
to‘g'risida”gi O‘RQ-537-sonli Qonuni DXSh me-
xanizmini joriy etgan bo‘lsa-da, sifatni o‘lchash va
baholashning mustagqil institutsional tizimini na-
zarda tutmagan (Republic of Uzbekistan, 2019).
O‘zbekiston maktab ta'limi infratuzilmasida
DXSh modelini kengaytirish bo‘yicha aniq siyosiy
yo‘nalish mavjud bo'lib, bu sifat nazorati masala-
sini yaqin yillarda amaliy ahamiyat kasb etuvchi
muammoga aylantiradi.

Adabiyotlar tahliliga ko'ra, sifat majburi-
yatlarining nazariy asosini Hart, Shleyfer va
Vishni tomonidan ishlab chigilgan nomukammal
shartnomalar nazariyasi tashkil etadi (Hart et al,

1997). Mazkur modelga kora, xizmat ko‘rsatish
funksiyasi xususiy operatorga berilganda operator
sifatga zarar yetkazadigan xarajatlarni tejashga
intiladi, chunki shartnoma xizmat sifatining barcha
ko‘rsatkichlarini to‘liq gamrab ololmaydi. Ta’lim
sohasida ushbu nomukammallik yanada chu-
qurroq namoyon bo‘ladi: o‘quvchi muvaffagiyati
o‘gituvchi malakasi, oilaviy muhit va ijtimoiy omil-
lar kabi ko‘plab o‘zgaruvchilarga bog‘liq. Shart-
nomada ushbu o‘zgaruvchilarni to'liq aks ettirish
texnik jihatdan imkonsiz. Demak, har ganday sifat
shartlari doimo nomukammal bo‘lib goladi.

Kroufurd, Herz va Todd yuzdan ortiq tadgqi-
gotni ko'rib chiqib, xususiy ta’limning samara-
dorlik ustunligi DXSh loyihalariga har doim ham
ko‘chmasligi haqidagi xulosaga kelgan (Crawfurd
et al.,, 2024). Mualliflarning ta’kidlashicha, xususiy
maktablar oz ustunligini sifat bo‘yicha hisobot
berish majburiyatidan xoli sharoitda ko‘rsatadji;
DXSh shartnomasi ularga sifat bo‘yicha qat’iy
majburiyat yuklagach, bu samaradorlik pasayadi.
Mazkur kuzatuv nomukammal shartnomalar
nazariyasini empirik jihatdan tasdiqlaydi hamda
sifat majburiyatlarining shartnomada mavjud-
ligi va ularning amalda bajarilishini ta’'minlash
o‘rtasidagi jiddiy tafovutni ochib beradi.

Empirik darajada institutsional bo‘shligning
keng tarqalganligi bir gator hududiy tadgiqot-
larda gayd etilgan. Romero, Sandefur va Sand-
holtz Liberiyada o‘tkazgan rasmiy eksperiment
natijasida 93 ta maktab xususiy provayderlar
boshqaruviga o‘tgach o‘rtacha 0,18 standart og‘ish
hajmida akademik o‘sish kuzatilganini, biroq
ayrim provayderlar shartnomaviy jihatdan ruxsat
etilgan, lekin jamoat manfaatiga zid harakatlarni
amalga oshirganini aniqladi (Romero et al.,, 2020).
Malik Panjob Ta’lim jamg‘armasi (PEF) modeli mi-
solida davlat sifat ko‘rsatkichlarini nazorat qilish
uchun zarur texnik salohiyatga ega bo‘lmay turib,
sifat majburiyatlarini xususiy sheriklar zimmasiga
yuklashi mazkur majburiyatlarni amalda ixtiyoriy
holatga keltirishini ko‘rsatdi (Malik, 2010). Tvino-
muhvezi va Herman Ugandadagi USE (Universal
Secondary Education) dasturini, Barrera-Osorio va
boshqalar esa Sinddagi PPRS dasturini o‘rganib,
ayni xulosaga keldi: sifatni o‘lchaydigan mustaqil
mexanizm bo‘lmasa, majburiyatning ijro etilgani
yoki etilmagani bo‘yicha huquqiy xulosaga kelish
imkonsiz bo‘lib qoladi (Twinomuhwezi & Herman,
2020; Barrera-Osorio et al., 2022).

Mazkur maqola sifat majburiyatlarining
huqugqiy tabiati, sud tartibida ko‘rib chiqishning
imkonsizligi (non-justiciability) muammosi va
O‘zbekistondagi institutsional bo‘shliq tahlil qili-
nadi. Shuningdek, xalgaro arbitraj pretsedentlari
bilan bog‘liq huquqiy kolliziyalar muhokama eti-
ladi, sifat adjudikatsiyasi instituti va 0‘RQ-537-
sonli qonunga (Republic of Uzbekistan, 2019)
aniq o‘zgartishlar taklif etiladi.

Metodlar

1. Tadgiqot obyekti va predmeti

Tadqiqotning obyekti ta’lim sohasidagi DXSh
shartnomalarini tuzish va ijro etish jarayonida yu-
zaga keladigan ijtimoiy munosabatlar majmuidir.
Tadqiqotning predmeti esa mazkur shartnoma-
lardagi sifat majburiyatlarining huquqiy tabiati,
ularning ijro etilish (justiciability) darajasi hamda
xalqaro investitsiya huquqidagi adolatli va teng
munosabat standarti bilan o‘zaro nisbatidir. Tad-
giqot doirasi ta’lim sohasi bilan cheklangan bo'lib,
energetika, transport va sogliqni saqglash kabi
boshga DXSh sohalari faqat qiyosiy maqgsadlarda
jalb etiladi.

2. Tadqiqot metodlari va manbalar bazasi

Tadqiqotda ikki asosiy metod qo‘llandi.
Birinchisi qgiyosiy-huquqiy metod bo‘lib, u xalqa-
ro investitsiya arbitraji pretsedentlarini hamda
turli yurisdiksiyalardagi ta’lim DXSh amaliyotini
o‘zaro giyoslashga xizmat qildi. Ikkinchisi hu-
qugiy-dogmatik metod bo‘lib, u O‘RQ-537-sonli
gonun normalarini (Republic of Uzbekistan,
2019) va shartnomaviy majburiyatlar tuzilishini
tahlil qilishda ishlatildi. Tadqiqotning manbalar
bazasini xalqaro arbitraj qarorlari, Scopus va
Web of Science bazalariga kiruvchi empirik tad-
gigotlar hamda O‘zbekiston Respublikasining
amaldagi normativ-huquqiy hujjatlari tashkil
etadi.

3. Arbitraj ishlarini tanlash mezonlari (case
selection)

Magqola tahlilida to‘rtta xalqaro investitsiyaviy
arbitraj ishi asos qilib olindi. Ishlarni tanlashda
quyidagi mezonlar qo‘llandi: birinchidan, ishning
investor-davlat nizolarini hal qilish (ISDS) amali-
yotida pretsedent ahamiyatiga ega bo‘lishi; ikkin-
chidan, ishda shakllangan huquqiy standartning
(FET, “toza qo‘llar”, davlatning tartibga solish
huqugqi) ta’lim DXSh shartnomalariga to‘g‘ridan
to‘g'ri tatbiq etilishi mumkinligi; uchinchidan,
kamida ikki ishning bevosita O‘zbekistonga taal-

E-ISSN 2181-1148
ISSN Z181-319X

luqgli bo‘lishi. Shu mezonlarga ko‘ra “Metal-Tech”,
“Oxus Gold” (O‘zbekiston bo‘yicha) hamda AES
v. Hungary va Vivendi v. Argentina (qiyosiy stan-
dartlar bo‘yicha) ishlari tanlandi. Mazkur ishlar
bevosita ta’'lim sohasiga tegishli bo‘lmasligi mum-
kin, biroq ulardagi huquqiy standartlar sohaviy
chegaralarga ega emasligi sababli ta’'lim DXSh
konteksti uchun ham amal qiladi.

Natijalar

1. Shartnomaviy sifat majburiyatlarining onto-
logik muammosi

Ta’lim DXSh shartnomasidagi sifat majburi-
yatini amalda ijro etish uchun uchta asosiy shart-
ning kumulyativ mavjudligi talab etiladi:

— majburiyatning aniq va o‘lchanadigan dara-
jada belgilanishi;

— uni bajarish holatini mustaqil tekshirish
imkoniyati;

— bajarilmaganlik uchun javobgarlik mexaniz-
mining huquqiy aniqligi.

Amaliyotda ta’lim DXSh shartnomalarida
ushbu shartlardan kamida ikkitasi mavjud
bo‘lmaydi.

Birinchi muammo - o‘lchanadigan aniqlik.

“_«

Ta’lim sifatini “o‘quvchilar yutuqlari ko‘rsatkichi”
sifatida belgilash texnik jihatdan mumkin
bo‘lsa-da, ushbu ko‘rsatkichga ta’sir qiluvchi
aksariyat omillar (oila daromadi, ijtimoiy muhit
va boshqalar) investor nazoratidan tashqaridadir.
Hart, Shleyfer va Vishni konsepsiyasiga ko‘ra, bu
“verifikatsiya muammosi’ni Kkeltirib chiqaradi:
uchinchi tomon (sud yoki arbitraj) umumiy
ko‘rsatkichdan aynan investorning hissasini ajra-
tib ko‘rsata olmaydi (Hart et al., 1997).

Ikkinchi muammo - mustaqil tekshirish insti-
tutining yo‘qligi. Tadqiq etilgan barcha hududlar,
xususan, Liberiya, Panjob, Uganda va Sind tajri-
basida sifatni mustaqil baholovchi va xulosasi hu-
quqiy majburiy kuchga ega bo‘lgan organ mavjud
emas. Bu bo‘shliq tizimli xarakterga ega bo'lib,
mamlakatning iqtisodiy rivojlanish darajasiga
emas, balki institutsional dizayndagi konseptual
kamchiliklarga bog'lig.

Uchinchi muammo - javobgarlik mexanizmi-
ning noanigligi. Ta’'lim DXSh shartnomalarida
keng qo‘llanadigan to‘lovlarni ushlab qolish
(payment deduction) mexanizmi, ya'ni umumiy
to‘lovdan samaradorlik va mavjudlik chegirma-
larini ayirish formulasi, amalda sifat uchun che-
girma (Dperf) qismini hisoblashda muammoga

duch keladi. Agar mustaqil va obyektiv baholash
natijasi mavjud bo‘lmasa, chegirma miqdori nolga
teng bo‘ladi va sifat bo‘yicha shartnomaviy maj-
buriyat texnik jihatdan mavjud bo‘lsa-da, amalda
0z kuchini yo‘qotadi.

2. Majburiyatlarning sud tartibida korib chiqi-
lishi imkonsizligi (non-justiciability)

Huqugqiy jihatdan ko‘rib chigishning imkon-
sizligi (non-justiciability) tushunchasi an’anaviy
ravishda konstitutsiyaviy huquq sohasida
go‘llansa-da, xalqaro investitsiyaviy arbitrajda
u kengroq ma’'no kasb etadi. Mazkur tushuncha
shartnomada mavjud bo‘lgan muayyan majburi-
yatning ijrosini obyektiv mezonlar asosida aniq-
lash texnik jihatdan imkonsiz bo‘lgan hollarda
sud yoki arbitraj uni mazmunan qaror uchun asos
gila olmasligini anglatadi.

Ta’'lim sohasidagi DXSh shartnomalarida ush-
bu muammo bir necha darajada namoyon bo‘ladi.
Faktual darajada ta’lim sifatini o‘lchaydigan
unifikatsiyalangan tizim mavjud emas. Protses-
sual darajada esa hakamlik sudi ta’lim natijalari
bo'yicha da’voni ko‘rayotganda tayanadigan aniq
yuridik standartga ega bo‘lmaydi. Nazariy jihat-
dan ta’lim sifatini shartnomaviy majburiyatga ay-
lantirish ijtimoiy tizimlarning oz ichki avtonom
mantig‘iga ega ekanligi hamda ularning huqugqiy
kategoriyalarga to‘liq bo‘ysunmasligi bilan bog'liq
muammolarni keltirib chiqaradi (Teubner, 2011).

3. O'RQ-537-sonli qonun va O‘zbekiston amali-
yotidagi institutsional bo‘shliq

O‘zbekiston Respublikasining 2019-yil
10-maydagi “Davlat-xususiy sheriklik to‘g'ri-
sida”gi 0‘RQ-537-sonli Qonuni mamlakatda DXSh
mexanizmlarining huquqiy asosi bo‘lib xizmat
giladi. Mazkur Qonun shartnomaviy majburiyat-
lar tarkibi, tomonlarning huquglari va loyihalarni
baholash tartibini belgilab bergan (Republic of
Uzbekistan, 2019). O‘z navbatida, Vazirlar Mahka-
masining 2020-yil 26-apreldagi 259-sonli qarori
(Cabinet of Ministers of the Republic of Uzbekis-
tan (2020) loyihalarni amalga oshirish tartibini
yanada konkretlashtirgan.

Shunga qaramay, amaldagi qonunchilikda
ta’lim DXSh loyihalarida sifat majburiyatlarini
mustaqil tekshirish va baholash mexanizmi na-
zarda tutilmagan. Qonunning 16-moddasi xizmat
sifati talablarini bajarish majburiyatini xususiy
sherik zimmasiga yuklasa-da, ushbu sifatning
o‘lchov standartlari, tekshirish tartibi va bajaril-

maganlik faktini qayd etish usullari huquqiy ji-
hatdan tartibga solinmagan. Mazkur bo‘shliq sifat
majburiyatlarini amalda da'vo predmeti sifatida
go‘llash imkoniyatini cheklaydi.

O‘zbekiston ta’'lim sohasida DXSh modeli en-
digina shakllanayotgan bosqichda bo‘lib, hozircha
sohaga oid sifat indikatorlari, shartnomaviy na-
zorat amaliyoti yoki nizolar statistikasi bo‘yicha
yagona ochiq ma’lumotlar bazasi shakllanmagan.
Ushbu holatning o‘zi institutsional bo‘shligning
bilvosita dalilidir: sifatni tizimli o‘lchaydigan
organ mavjud bo‘lmagani uchun tegishli statistik
baza ham yuzaga kelmagan. Benade (2025) Avst-
raliya tajribasi misolida davlat “jamoat manfaati”
mezoni asosida sifatni nazorat qilish vakolatini
saglab qolgan taqdirda ham, agar ushbu na-
zorat mustaqil organ tomonidan yuritilmasa,
davlatning o‘zi nizo tomoniga aylanib qolishini
ko‘rsatadi. Biygautan va Klegg esa Saudiya Ara-
bistoni tahlilida ta’lim DXSh muvaffaqiyati uchun
parallel ravishda tartibga soluvchi va nazorat
giluvchi institutsional bazalarni rivojlantirish lo-
zimligini ta’kidlaydi (Biygautane & Clegg, 2024).

Muhokama

1. FET standarti va uning ta’lim kontekstidagi
ahamiyati

Adolatli va teng munosabat (Fair and Equi-
table Treatment, FET) standarti investitsiyaviy
bitimlarda kafolatlangan markaziy himoya
mexanizmidir. Ushbu standart investorning
gonuniy kutishlarini muhofaza qilishni hamda
davlat tomonidan kamsitishga yo‘l qo‘yilmasligini
ta'minlaydi. Masalan, Oxus Gold plc v. Republic of
Uzbekistan (2015) ishi doirasida tribunal soliq
rejimidagi kutilmagan o‘zgarishlarni aynan FET
tamoyilining buzilishi deb topgan.

Ta’lim sifatini tartibga solish jarayonida maz-
kur standart o‘ziga xos huqugqiy ziddiyatni keltirib
chigaradi. Investorning qonuniy kutishlari to‘lov
tizimining barqarorligiga tayanadi. Agar davlat
ta’'lim sifatini baholash tartibini shartnomada
ko‘zda tutilmagan shaklda o‘zgartirib, investorga
nisbatan yangi moliyaviy sanksiyalar qo‘llasa, bu
FET standarti doirasida investorning huquqlarini
buzish sifatida baholanishi xavfi tug'iladi.

2. “Metal-Tech” pretsedenti va “toza qo‘llar”
doktrinasi

Metal-Tech Ltd. v. Republic of Uzbekistan (2013)
ishi bo‘yicha arbitraj xulosalari DXSh loyihalari
uchun fundamental ahamiyatga ega. Mazkur ishda

tribunal investitsiyani kiritish jarayonida korrup-
siyaga yo'l qoyilgani aniglansa, u xalqaro huquqiy
himoyadan mahrum bo‘lishi, ya'ni “toza qo‘llar”
(clean hands) doktrinasi qo‘llanishini tasdigladi.

Ta’'lim DXSh amaliyotida tender jarayonlari-
ning murakkabligi korrupsiya xatarlarini keltirib
chigarishi mumkin. “Metal-Tech” pretsedenti
shuni ko‘rsatadiki, agar shartnoma tuzish jarayo-
nida qonunbuzarlik aniglansa, investor FET yoki
ekspropriatsiya asosida da’vo qo‘yish imkoniya-
tini butunlay yo‘qotadi. Bu esa shaffof raqobat
mubhitini yaratish nafaqat axloqiy, balki qat’iy
huquqiy zaruriyat ekanligidan dalolat beradi.

3. AES v. Hungary: davlatning tartibga solish
huquqi va investor manfaatlari muvozanati

AES Summit Generation Limited v. Hungary
(2010) ishi doirasida tribunal davlatning oqgilona
ommaviy siyosat yuritish suveren huqugqini
e’'tirof etgan. Agar ko'rilayotgan choralar kamsi-
tuvchi xarakterga ega bo‘lmasa va aniq ijtimoiy
magqsadni ko‘zlasa, buni FET buzilishi deb baho-
lab bo‘lmasligi gayd etilgan.

Ushbu pretsedent ta’lim sohasida davlatga
tartibga solish imkonini (regulatory space) bera-
di. Davlat ta'lim standartlarini oshirish va yangi
metodologik normalar joriy etish huquqiga ega.
Basharti ushbu harakatlar qonuniy asoslangan va
bashorat gilinadigan bo‘lsa, xalqaro arbitraj buni
investor huquglarining buzilishi deb tan olmaydi.
Biroq shartnomaning dastlabki arxitekturasida
ko‘zda tutilmagan yangi sifat talablarining bir

tomonlama Kkiritilishi ushbu suveren himoya doi-
rasidan tashqgarida qolishi mumkin.

4. Vivendi v. Argentina: shartnomaviy talablar-
ning xalqgaro maqomga ko ‘tarilishi

Comparfiia de Aguas del Aconquija S.A. and
Vivendi Universal S.A. v. Argentine Republic
(2002) ishi doirasida Bekor qilish bo‘yicha
maxsus qo‘mita prinsipial pozitsiyani belgiladi:
davlatning muayyan harakati bir vaqtning o‘zida
ham xususiy-huquqiy shartnomani, ham xalqaro
investitsiyaviy bitim (BIT) majburiyatlarini buzi-
shi mumkin. Bunday holatda investor milliy sud
tizimini chetlab o‘tib, to‘g'ridan to‘g'ri xalqaro
arbitrajga murojaat qilish huquqiga ega bo‘ladi.

Ta’'lim DXSh shartnomalari kontekstida
mazkur pretsedentning amaliy xavfi shundaki,
agar davlat ta’'lim sifati pastligi haqidagi asos
bilan shartnomaviy to‘lovlarni cheklasa va buni
shartnoma qoidalari emas, balki bir tomonlama
idoraviy qaror yoki yangi normativ hujjatga
asoslantirsa, investor Vivendi logikasiga tayanib,
ushbu nizoning maqomini BIT darajasiga ko‘tara
oladi. Bu esa davlat uchun shartnomaviy nizoning
xalgaro investitsiyaviy nizoga aylanishi kabi jid-
diy yuridik riskni keltirib chigaradi.

5. Huquaqiy kolliziyaning strukturaviy tahlili

Yuqorida tahlil qilingan pretsedentlarni
umumlashtiruvchi giyosiy tasnif 1-jadvalda kel-
tirilgan. Jadval har bir ishdan kelib chiquvchi hu-
qugiy muammoni hamda uning O‘zbekiston ta’lim
DXSh amaliyoti uchun amaliy xulosasini ko‘rsatadi.

1-jadval

Xalqgaro arbitraj pretsedentlari va ularning O‘zbekiston uchun xulosasi
Arbitraj ishi

Huquqiy muammo 0‘zbekiston uchun xulosa

Investitsiya kiritishda korrupsiya
aniqglansa, investor himoyadan

Tender shaffofligi huquqiy zaruriyat; korrupsiya

Metal-Tech v. . . . . .
eta-lech v investorni ham, davlatni ham himoyasiz

Uzbelkistan mahrum bo‘ladi (“toza qo‘llar”) goldiradi
Oxus Gold v. tomoicl)illr?l{a\ rr;f)zh};?t,ilfi;ﬁ] i:r}ril?bbli;ilishi Sifat bahonasida to‘lovni bir tomonlama
Uzbekistan 5 cheklash FET xatarini yuzaga keltiradi

sifatida baholandi

Oqilona, kamsitmaydigan tartibga
solish FET buzilishi emas

Davlat sifat standartini oshirishi mumkin, ammo

AESv. Hungary asoslangan va bashorat qgilinadigan tarzda

Shartnoma buzilishi bir vaqtda
BIT buzilishi darajasiga ko‘tarilishi
mumkin

Idoraviy qarorga asoslangan sanksiya nizoni

Vivendiv. Argentina xalqaro arbitrajga olib chigadi

Jadvaldan ko‘rinadiki, kolliziyaning to‘liq tuzi-
lishi to‘rt bosgichda namoyon bo‘ladi.

Birinchi bosqich: shartnomada sifat maj-
buriyatlari rasman aks ettirilgan, biroq ularni

baholashning mustaqil mexanizmi mavjud
emas, natijada majburiyatlar huquqiy jihatdan
ijro etilmaydigan (non-justiciable) holatga
keladi.

Ikkinchi bosqich: davlat sifat ko‘rsatkichlari
ta'minlanmadi, degan xulosa bilan moliyaviy
sanksiyalar qo‘llaydi yoki to‘lovlarni bir tomonla-
ma tartibda cheklaydi.

Uchinchi bosqich: investor ushbu harakatni
gonuniy kutishlarning buzilishi va FET standarti
kolliziyasi sifatida baholab, ICSID yoki UNCITRAL
arbitrajiga da’vo kiritadi; shartnomaviy nizo xal-
qaro darajaga ko‘tariladi.

To'rtinchi bosqich: davlat o‘z harakatlarini
AES v. Hungary ishiga xos “suveren tartibga so-
lish huquqi” bilan himoya qilishga urinadi, biroq
baholash tartibidagi noaniqlik va kamsitmaslik
mezonining buzilishi bu himoyani zaiflashtiradi.

Ogibatda har ikki taraf yuridik jihatdan
noqulay vaziyatda qoladi: davlat sifatni talab
gilolmaydi, investor esa uni ta’minlash uchun
rag'bat sezmaydi. Mazkur “huquqiy tanglik” (legal
deadlock) ta’lim DXSh loyihalarining eng xavfli
institutsional kamchiligi hisoblanadi.

Xulosa

1. Sifat adjudikatsiyasi institutining normativ
modeli

Tadgiqot natijalari shuni ko‘rsatadiki, mavjud
huquqiy kolliziyani fagatgina shartnoma mat-
nini takomillashtirish orqali hal etib bo‘lmaydi.
Ziddiyatning o‘zagi shartnoma matnida emas,
balki shartnomaviy sifat majburiyatlarining
ijjrosini ta’'minlaydigan mustaqil institutsional
baza mavjud emasligidadir. Shu bois yechim
ham institutsional xarakterga ega bo‘lishi lozim.
Magqolada sifat adjudikatsiyasi instituti (Quality
Adjudication Body, QAB) tushunchasini joriy etish
taklif qilinadi.

Taklif etilayotgan organning normativ modeli
quyidagi parametrlar bilan belgilanadi. Tashkiliy
maqgom jihatidan QAB ta’lim vazirligi va DXShni
rivojlantirish agentligidan funksional mustagqil
bo‘lgan, lekin davlat tomonidan tashkil etiladigan
ixtisoslashgan organ sifatida shakllantiriladi; uning
a'zolari tarkibiga ta’lim sifatini baholash bo‘yicha
mutaxassislar, huqugshunoslar va mustaqil eks-
pertlar Kkiritiladi. Moliyalashtirish jihatidan QAB
davlat byudjetidan ajratilgan maxsus mablag’
hamda DXSh loyihalaridan undiriladigan nazorat
yigimi hisobidan ta’minlanadi; bu uning ham
davlatdan, ham investordan moliyaviy mustagqilli-
gini kafolatlaydi. Qarorlar kuchi jihatidan QABning
sifat baholash to‘grisidagi xulosasi shartnomada
oldindan kelishilgan tartibda majburiy kuchga

ega bo‘ladi va to‘lov chegirmasini hisoblash uchun
yagona huquqiy asos sifatida tan olinadi.

QABning mavjudligi huquqiy kolliziyani quyi-
dagicha bartaraf etadi: davlat sifat chegirmasini
o‘zboshimchalik bilan emas, balki QABning ob-
yektiv xulosasiga tayanib hisoblaydi, bu esa dav-
latning “bir tomonlama aralashuvi” xususiyatini
yo‘qotadi. AES v. Hungary pretsedentida tribunal
“oqgilona ommaviy siyosat” mezonini e’tirof etgani
kabi QAB xulosasi asosida qo‘llangan chegirmalar
ham xalqaro arbitrajda FET buzilishi sifatida
baholanishi ehtimolini keskin kamaytiradi. Shu-
ningdek, Vivendi xatarlari ham minimallashadi:
agar sanksiya shartnomada belgilangan mustaqil
mexanizm doirasida qo‘llansa, davlat shartno-
maviy tartibdan chetga chigmagan, balki uni ijro
etgan hisoblanadi.

2. O°'RQ-537-sonli qonunga taklif etilayotgan
modda loyihasi

Mazkur nazariy modelni amaliyotga tatbiq
etish magsadida O‘RQ-537-sonli gonunni quyida-
gi mazmundagi yangi modda bilan to‘ldirish taklif
etiladi (2-jadval).

Ushbu modda loyihasi Barrera-Osorio va
boshqalarning Pokiston tajribasidan chiqargan xu-
losalariga — moliyaviy rag'batlantirishni o‘quvchi
yutuglariga bog‘lash zaruriyatiga to‘la mos keladi
hamda sifatni obyektiv o‘lchaydigan organsiz bun-
day boglashning imkonsizligini huquqiy jihatdan
hal qiladi.

Mazkur tadqiqot ta’lim sohasidagi DXSh loyi-
halarida o‘ziga xos huquqiy kolliziya - sifat maj-
buriyatlarining huquqiy jihatdan ijro etilmasligi
(non-justiciability) hamda investorning FET stan-
darti doirasidagi himoyasi to‘qnashuvini ochib
berdi. Ushbu muammo davlatni 0z ta’lim siyosa-
tini amalga oshirishda cheklab qo‘ysa, investorni
majburiyatlarni bajarishda rag'batsiz qoldiradi.

Liberiya, Panjob, Uganda va Sind tajribasi
shuni isbotlaydiki, sifat ijrosini ta’'minlovchi ins-
titutlar yaratilmas ekan, har ganday DXSh modeli
kutilgan samarani bermaydi. Metal-Tech va Oxus
Gold ishlari esa O‘zbekistonning xalgaro investitsi-
yaviy arbitraj xatarlariga bevosita ta’sirchanligini
ko‘rsatadi. O‘zbekistonda 0O‘RQ-537-sonli qo-

nunga sifat adjudikatsiyasi institutini Kkiritish
shunchaki texnik tuzatish emas, balki ta’lim DXSh
huquqiy rejimining fundamental arxitekturaviy
nugsonini bartaraf etishga qaratilgan strategik
zaruriyatdir.

16-moddaga Ta’'lim sohasidagi DXSh shartnomalarida sifat majburiyatlarining bajarilishi mustaqil organ -

1-qgism (yangi) | Sifat adjudikatsiyasi organi tomonidan unifikatsiyalangan mezonlar asosida baholanadi

16-moddaga Sifat standartlarini o‘lchash metodologiyasi ta’'lim sohasidagi vakolatli vazirlik hamda DXShni
2-qgism (yangi) | rivojlantirish agentligi tomonidan birgalikda tasdiglanadi

Shartnomaviy to‘lovdan sifat uchun chegirma faqat Sifat adjudikatsiyasi organining xulosasi
asosida hisoblanadi. Davlat organining bir tomonlama qarori chegirma uchun mustaqil asos
bo‘la olmaydi

16-moddaga
3-qism (yangi)

